
ТАҚРИЗ
ба автореферати диссертатсияи Убайдуллоева Мавзунахон 

Азамовна дар мавзуи «Ибораҳои фразеологии тавсифӣ дар забони 
адабии ҳозираи тоҷикӣ (Дар асоси маводи насри бадеӣ)» барои дарёфти 

дараҷаи илмии доктори фалсафа [РйЭ] - доктор аз рӯйи ихтисоси 
6И020500 -«Филология» (6В020502) - Забони тоҷикӣ

Фразеологизмҳо таркибу ибораҳои рехтаву устуворе мебошанд, ки 
дар қолаби муайяни дар тӯли асрҳо шаклгирифтаи худ мазмуну 
тобишҳои маъноии дорои обуранги бадеиро ифода мекунанд ва ба 
каломи гӯяндаву нависанда ширинию шевоӣ ва зебу зинати хос 
мебахшанд.

Солҳои охир таваҷҷуҳи донишмандон ба таҳқиқи масоили 
мухталифи воҳидҳои фразеологии забони тоҷикӣ зиёд гардида истодааст. 
Хусусиятҳои онҳо дар ин ё он асари адибону нависандагон, қолабҳо, 
сохтори талаффузӣ, фразеологизмҳо дар лаҳҷа, муқоисаи 
фразеологизмҳои забони тоҷикӣ бо дигар забонҳо, мавқеи воситаҳои 
тасвири бадеӣ ва чандин паҳлӯҳои дигари он аз ҷониби аҳли таҳқиқ 
омӯхта шудаанд.

Дар ташаккули сохторӣ ва маънои воҳидҳои фразеологӣ мавқеи 
воситаҳои тасвири бадеӣ намоён буда, маҳз ба тавассути ҳамин гуна 
воситаҳо мундариҷаи маъноии воҳидҳои фразеологӣ пуробуранг ва 
образнок гардида, дар худ тобишҳои образнокӣ, эҳсосотӣ ва 
баҳодиҳиҳои мухталифро мунъакис мекунанд. Месазад гуфт, ки 
корбасти доираи муайяни воситаҳои тасвири бадеӣ дар ибораҳои 
фразеологӣ, ки маънои образнокро бо образи дохилиашон пайванд 
месозад, қобили таваҷҷуҳ аст. Тавсиф ҳамчун муайянкунандаи бадеӣ дар 
шаклгирии фразеологизмҳои забони тоҷикӣ мусоидат намуда, хусусан 
ибораҳои рехта нисбат ба дигар гурӯҳҳо дар ин маврид бешар ба вуҷуд 
меоянд. Ин гуна ибораҳои фразеологиро метавон ҳамчун ибораҳои 
фразеологии тавсифӣ унвон кард. Аз ин хотир мубрамияти мавзуи 
таҳқиқотии Убайдуллоева Мавзунахон Азамовна маҳз ба ҳамин масъала, 
яъне ошкор намудани табиати забонии ин навъи воҳидҳои фразеологии 
забони тоҷикӣ бахшида шудааст.

Зикр намудан бамаврид аст, ки фразеологизмҳои тавсифӣ дар 
забони адабии муосири тоҷикӣ то кунун ба шакли таҳқиқи алоҳидаи 
илмӣ мавриди омӯзишу баррасй қарор нагирифтаанд. Инчунин бори 
аввал дар диссертатсия вижагиҳои тавсифҳои фразеологӣ, сохтор ва 
қолабҳои онҳо, мансубияташон ба ҳиссаҳои нутқ, гурӯҳҳои маъноии 
онҳо - идиома ва фраземаҳои тавсифӣ мавриди баррасӣ қарор 
гирифтаанд. Масълаи ифодаи образ, маъноҳои мафҳумӣ, образнок ва 
эҳсосотӣ дар ибораҳои рехтаи тавсифӣ низ бори аввал ба риштаи таҳқиқ 
кашида шудаанд.

Муаллиф сохтори рисолаи худро дар қолаби се боб, фаслҳо, хулоса 
ва феҳристи адабиёт тарҳрезӣ намудааст. Муқаддима аз рӯи талабот 
омода гардида, чанд масъалаи марбут ба мавзуи рисола дар он баррасӣ 
гардидааст.

Боби якум «Ибораҳои фразеологии тавсифӣ ҳамчун як навъи воҳид 
ҳои фразеологӣ» унвон дошта, муаллиф дар он кӯшиш ба харҷ додааст, 
ки дар такя ба андешаи муҳуққиқон шарҳи истилоҳи «тавсиф» дар 
фарҳангномаҳо, мавқеи он дар ташаккули фразеологизмҳоро ба риштаи 
таҳқиқ кашидааст.

«Хусусиятҳои сохтории ибораҳои фразеологии тавсифӣ» унвони 
боби дуюми рисола буда, дар он сухан дар бораи қолаби ибораҳои 
фразеологии тавсифӣ меравад. Инчунин дар ин боб масъалаи ифодаи 
ҷузъҳои дохилии ибораҳои фразеологии тавсифӣ бо ҳиссаҳои нутқ (ҷузъи 
якум ва дуюм) бахшида шуда, дар он қолабҳо ба се даста: сермаҳсул, 
каммаҳсул ва бемаҳсул ба риштаи таҳқиқи кашида шудаанд.

Дар боби сеюми дисерртатсия, ки «Хусусиятҳои маъноии ибораҳои 
фразеологии тавсифӣ» номгузорӣ шудааст, масоили гурӯҳҳои маъноии 
ибораҳои фразеологии тавсифӣ, идиомаҳо ва фраземаҳои тавсифӣ, 
ифодаи маънои мафҳумӣ дар ибораҳои фразеологии тавсифӣ, ифодаи 
маънои эҳсосотӣ дар ибораҳои фразеологии тавсифӣ, маънои эҳсосотии 
мусбат ва манфӣ, ифодаи образ дар ибораҳои фразеологии тавсифӣ бо 
истифода аз андешаҳои олимони соҳа андешаҳои худро баён намудааст.

Дар қисмати хулоса унвонҷӯ натиҷаи бардоштҳои худро дар 14 
банд пешниҳод намудааст, ки ҳар кадоми он дорои бунёди қавии илмӣ ва 
мантиқи устувор буда, муҳтавои тадқиқотро ифода менамоянд.

Панҷ мақолае, ки муаллиф дар нашрияҳои тақризшавандаи КОА-и 
назди Президенти Ҷумҳурии Тоҷикистон ва як мақолаи дигар, ки дар 
маҷмуаи илмӣ нашр намудааст, нуктаҳои асосии пажӯҳишро инъикос 
менамоянд.

Аз ин ҷо, метавон хулоса кард, ки муаллифи автореферат дар 
навиштани кор тавонистааст, ки ба ҳадафу мақсадҳои дар пеши худ 
гузоштааш расад. Бо баробари мувафақиятҳо инчунин баъзе камбудиҳо 
ба назар мерасанд, ки зикри онҳо ба мақсад мувофиқ аст:

1. Истилоҳои «забони адабии ҳозираи тоҷик», ки дар унвони 
рисола ва дохили фишурда борҳо тазаккур ёфтааст, наметавонад он 
мазмунеро, ки дар назар дошта мешавад, ифода намояд;

2. Дар қисмати «сарчашмаҳои таҳқиқ» номи 13 адиб ёд шудааст, ки 
аз осори онҳо гӯё маводи фактологӣ фароҳам шудааст. Ба андешаи мо ин 

масъаларо дар заминаи осори ду ё се адиб ба таври мушаххас пажуҳиш 
намудан ба мақсад созгортар аст;

3. Дар вақти тарҷума намудани фишурда ба забони русӣ баъзе 
камбудиҳо ба назар расид, масалан дар саҳ.13; 14; 17 ва ғайра.

Камбудиҳои ҷойдошта ба арзиши илмии фишурдаи рисола халал 
ворид накарда, онҳо ҷузъӣ ва ислоҳшаванда мебошанд.

Дар маҷмуъ, автореферати диссертатсияи Убайдуллоева 
Мавзунахон Азамовна дар мавзуи «Ибораҳои фразеологии тавсифӣ дар 
забони адабиии ҳозираи тоҷикӣ (Дар асоси маводи насри бадеӣ)» 
тадқиқоти анҷомёфта ба ҳисоб рафта, ба талаботи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ аст ва 
муаллифи он сазовори дарёфти дараҷаи илмии доктори фалсафа [РЬВ] - 
доктор аз рӯйи ихтисоси 6П020500 -«Филология» (6Э020502) - Забони 
тоҷикӣ мебошад.

